
Vishnuproktam Shivamantramahimavarnanam

વિષ્ણુપ્રોક્તં શિવમન્ત્રમહિમાવર્ણનમ્

વેદોપગીતો બહુધા યશ્ચ શૈવઃ ષડક્ષરઃ ।
સ એવ સર્વથા જપ્યઃ શિવમન્ત્રો મુમુક્ષુભિઃ॥ ૪૫૫॥
શિવમન્ત્રજપાસક્તા મુક્તાઃ પૂર્વં મુનીશ્વરાઃ ।
ન શૈવમન્ત્રાદપરો મન્ત્રો મુક્તિપ્રદાયકઃ॥ ૪૫૬॥
શૈવં મન્ત્રં વિહાયાન્યં મન્ત્રં યઃ સમુપાસતે (?) ।
સ મણિં  કરગં ત્યક્ત્વા કાચાર્થં યતતે ધ્રુવમ્॥ ૪૫૭॥
પ્રભાવઃ શૈવમન્ત્રાણાં જ્ઞાયતે ન મયા ધ્રુવમ્ ।
તત્ત્વં તુ શિવમન્ત્રાણાં જાનાતિ શિવ એવ હિ॥ ૪૫૮॥
મૃતિકાલીનવિશ્વેશસ્મરણાન્મોક્ષમાયયુઃ ।
નૃણાં મરણકાલે તુ શિવ ઇત્યક્ષરદ્વયમ્॥ ૫૦૬॥
ન યાતિ સહસા(સ્મરણં) નૂનં શઙ્કરાનુગ્રહં વિના ।
શિવનામસ્મૃતિફલં વક્તુમેવ ન શક્યતે॥ ૫૦૭॥
માદૃશૈરસ્થિરસ્વાન્તૈઃ શઙ્કરેણ વિના ધ્રુવમ્ ।
અતઃ પઞ્ચાક્ષરઃ શૈવો જપનીયસ્ત્વયા સદા॥ ૫૦૮॥
શૈવઃ પઞ્ચાક્ષરો ભવ્યો મુક્તિદો જપ્યતે મયા ।
શૈવઃ પઞ્ચાક્ષરો મન્ત્રઃ શિવરૂપઃ શિવપ્રદઃ॥ ૫૦૯॥
કાશ્યામન્તર્ગૃહે સ્થિત્વા જપનીયઃ પ્રયત્નતઃ ।
ન કાશીસદૃશં ક્ષેત્રં તત્રાપ્યન્તર્ગૃહં વરમ્॥ ૫૧૦॥
તત્રાપિ ચોત્તમં જ્ઞેયં જ્ઞાનવાપીતટં શુભમ્ ।
તત્ર જપ્તો મહામન્ત્રઃ શૈવોઽયં મોક્ષદાયકઃ॥ ૫૧૧॥
તસ્માન્મન્ત્રવરઃ શૈવઃ તત્ર જપ્યો મનુઃ સદા ।
પઞ્ચવક્ત્રોદશભુજઃ સર્વદેવોત્તમઃ પ્રભુઃ॥ ૫૧૨॥

વેદોપગીતઃ સર્વજ્ઞઃ સોમસૂર્યાગ્નિલોચનઃ ।
ગૌરીભૂષિતવામાઙ્ગઃ  કલ્યાણગુણસાગરઃ॥ ૫૧૩॥
સર્વલોકપતિઃ શ્રીમાન્ સર્વદેવાન્વિતો વિભુઃ ।
નિષ્કલો નિર્ગુણો નિત્યો નિર્લિપ્તો   નિરુપાધિકઃ॥ ૫૧૪॥
નિરઞ્જનો નિરાકારો નિરવદ્યો નિરામયઃ ।
જ્યોતિઃસ્વરૂપો વિમલશ્ચિદ્ઘનઃ સકલાત્મનઃ(કઃ)॥ ૫૧૫॥
એકઃ પૂર્ણઃ શિવઃ શાન્તો માયાતીતોઽક્ષરઃ પરઃ ।
ઇતિ ધ્યેયઃ સદા શમ્ભુરપ્રમત્તૈરહર્નિશમ્  ॥ ૫૧૬॥
॥ ઇતિ શિવરહસ્યાન્તર્ગતે વિષ્ણુપ્રોક્તં શિવમન્ત્રમહિમાવર્ણનં સમ્પૂર્ણમ્॥
-॥ શ્રીશિવરહસ્યમ્ । ઉગ્રાખ્યઃ સપ્તમાંશઃ । અધ્યાયઃ ૧૧ । વાવૃત્તશ્લોકાઃ॥

- .. shrIshivarahasyam . ugrAkhyaH saptamAMshaH . adhyAyaH 11 . vAvRRittashlokAH

..

Notes:

Viṣṇu વિષ્ણુ expresses the merits of Japa જપ of Śiva Ṣaḍakṣara Mantra શિવ ષડક્ષર મન્ત્ર and

Śiva Pañcākṣara Mantra શિવ પઞ્ચાક્ષર મન્ત્ર. He opines that though the two syllabled name

Śiva શિવ spoken at the time of death can result in liberation, even that can come about only

with the Grace of Śaṅkara શઙ્કર (Śaṅkarānugraha શઙ્કરાનુગ્રહ).

Proofread by Ruma Dewan

Vishnuproktam Shivamantramahimavarnanam

pdf was typeset on March 8, 2024

Please send corrections to sanskrit@cheerful.com

2 sanskritdocuments.org


	Document Information
	Document Text
	Document Credits

